
SEPTIESME EPISTRE.

D'Ou vient cela, ie vous pry, d’ou viẽt cela, que || plus ie me veulx cõpoſer à tenir
mes amours || ſecrettes, plus ie les voy diuulguées & esparſes || parmy vn peuple ?
D’ou vient encores cela, ie vous || ſuply ma dame, que plus mõ entendement ſe trãſ-
|| [f. E2r°]

porte  & paßionne pour  vous,  plus  ie  me trouue ||  deſnué,  plus  vn  peuple  va
preſumant qu'il y ait || martel en ma teſte : & au cõtraire vous preſumez || que le
deffault de mes propos vienne d'vn deffault || d'amitié. Et ſi parauẽture il eſchet que
mon esprit || ſe viuifie par la ſaffreté de voſtre œil, entrez ſou-||dain en ſoupçõ que
ce plaiſir me ſoit cauſé par vne || autre, qui m'ait fait plus de faueur que voſtre cru-
||auté ne m'octroye. O eſtrangeté de mon ſort ! Quel || train voulez vous que ie tiẽne
? voulez vous que || touſiours ie parle ? ma deſmeſurée paßion me le || deffend.
Voulez  vous  que  touſiours  ie  me  taiſe  ?  ||  voſtre  œil,  voſtre  face,  vos  façõs
quelquefois ne le || veulẽt pas : Mais s’il vous viẽt plus à plaiſir que ie || me taiſe, ou
que ie parle, et qu'en l'vn ou l'autre me || vouliez eſtablir loy, faites ma dame, faites,
que les ||  paßiõs  qui  vous ſont  parfois  repugnãtes,  et  s'enua-||hiſſent  de vous,
n'eſchangẽt  en rien vos manieres : ||  & lors cõme ie croy vous verrez, qu'à  la
meſure || et proportiõ de voſtre clair ſoleil, mes façõs gayes ||ſe reiglerõt, cõme la
fleur de la Soucie à la ſuyte de || ce grand Soleil qui eſclaire par tout ce monde. [f.
E2v°]

